
కృష్ణ  యజుర్వేదీయ  తైత్తిరీయ  సంహితాయా -
మ్ప్రథమకాణ్డే  ద్వితీయః  ప్రశ్నః  – అగ్నిష్టోమే
క్రయః

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

ఆప॑  ఉన్దన్తు  జీ॒వసే॑  దీర్ఘాయు॒త్వాయ॒  వర్చ॑స॒
ఓష॑ధే॒  త్రాయ॑స్వైన॒గ్గ్॒  స్వధి॑తే॒  మైనగ్ం॑
హిగ్ంసీ -ర్దేవ॒శ్రూరే॒తాని॒  ప్ర  వ॑పే
స్వ॒స్త్యుత్త॑రాణ్యశీ॒యాపో॑  అ॒స్మా -న్మా॒తర॑ -
శ్శున్ధన్తు  ఘృ॒తేన॑  నో  ఘృత॒పువః॑  పునన్తు॒
విశ్వ॑మ॒స్మ -త్ప్ర  వ॑హన్తు  రి॒ప్రముదా᳚భ్య॒ -
శ్శుచి॒రా  పూ॒త  ఏ॑మి॒  సోమ॑స్య  త॒నూర॑సి  త॒నువ॑ -
మ్మే  పాహి  మహీ॒నా -మ్పయో॑ -ఽసి  వర్చో॒ధా  అ॑సి॒
వర్చో॒ - [వర్చః॑ , మయి॑  ధేహి  వృ॒త్రస్య॑ ] 1

మయి॑  ధేహి  వృ॒త్రస్య॑  క॒నీని॑కా -ఽసి  చఖ్షు॒ష్పా
అ॑సి॒  చఖ్షు॑ర్మే  పాహి  చి॒త్పతి॑స్త్వా  పునాతు
వా॒క్పతి॑స్త్వా  పునాతు  దే॒వస్త్వా॑  సవి॒తా
పు॑నా॒త్వచ్ఛి॑ద్రేణ  ప॒విత్రే॑ణ॒  వసో॒ -
స్సూర్య॑స్య  ర॒శ్మిభి॒స్తస్య॑  తే  పవిత్రపతే
ప॒విత్రే॑ణ॒  యస్మై॒  క -మ్పు॒నే  తచ్ఛ॑కేయ॒మా  వో॑
దేవాస  ఈమహే॒  సత్య॑ధర్మాణో  అద్ధ్వ॒రే  యద్వో॑
దేవాస  ఆగు॒రే  యజ్ఞి॑యాసో॒  హవా॑మహ॒
ఇన్ద్రా᳚గ్నీ॒  ద్యావా॑పృథివీ॒  ఆప॑  ఓషధీ॒  స్త్వ -
న్దీ॒ఖ్షాణా॒ -మధి॑పతిరసీ॒హ  మా॒  సన్త॑ -మ్పాహి  ॥  2
॥
(వర్చ॑  – ఓషధీ - ర॒ష్టౌ  చ॑  ) (అ . 1)

ఆకూ᳚త్యై  ప్ర॒యుజే॒ -ఽగ్నయే॒  స్వాహా॑  మే॒ధాయై॒
మన॑సే॒  ఽగ్నయే॒  స్వాహా॑  దీ॒ఖ్షాయై॒  తప॑సే॒ -
ఽగ్నయే॒  స్వాహా॒  సర॑స్వత్యై  పూ॒ష్ణే᳚ -ఽగ్నయే॒
స్వాహా -ఽఽపో॑  దేవీ -ర్బృహతీ -ర్విశ్వశమ్భువో॒



ద్యావా॑పృథి॒వీ  ఉ॒ర్వ॑న్తరి॑ఖ్ష॒ -
మ్బృహ॒స్పతి॑ర్నో  హ॒విషా॑  వృధాతు॒  స్వాహా॒
విశ్వే॑  దే॒వస్య॑  నే॒తుర్మర్తో॑  వృణీత  స॒ఖ్యం -
విఀశ్వే॑  రా॒య  ఇ॑షుద్ధ్యసి  ద్యు॒మ్నం -వృఀ  ॑ణీత
పు॒ష్యసే॒  స్వాహ॑ర్ఖ్సా॒మయో॒ -శ్శిల్పే᳚
స్థ॒స్తే  వా॒మా  ర॑భే॒  తే  మా॑ - [తే  మా᳚ , పా॒త॒మా -ఽస్య
] 3

పాత॒మా -ఽస్య  య॒జ్ఞస్యో॒దృచ॑  ఇ॒మా -న్ధియ॒గ్ం॒
శిఖ్ష॑మాణస్య  దేవ॒  క్రతు॒ -న్దఖ్షం॑ -వఀరుణ॒  సగ్ం
శి॑శాధి॒  యయా -ఽతి॒  విశ్వా॑  దురి॒తా  తరే॑మ
సు॒తర్మా॑ణ॒మధి॒  నావగ్ం॑
రుహే॒మోర్గ॑స్యాఙ్గిర॒స్యూర్ణ॑మ్రదా॒  ఊర్జ॑ -
మ్మే  యచ్ఛ  పా॒హి  మా॒  మా  మా॑  హిగ్ంసీ॒ -ర్విష్ణో॒ -
శ్శర్మా॑సి॒  శర్మ॒  యజ॑మానస్య॒  శర్మ॑  మే  యచ్ఛ॒
నఖ్ష॑త్రాణా -మ్మా -ఽతీకా॒శా -త్పా॒హీన్ద్ర॑స్య॒
యోని॑రసి॒ - [యోని॑రసి , మా  మా॑  హిగ్ంసీః ] 4

మా  మా॑  హిగ్ంసీః  కృ॒ష్యై  త్వా॑  సుస॒స్యాయై॑
సుపిప్ప॒లాభ్య॒ -స్త్వౌష॑ధీభ్య -స్సూప॒స్థా
దే॒వో  వన॒స్పతి॑రూ॒ర్ధ్వో  మా॑  పా॒హ్యోదృచ॒ -
స్స్వాహా॑  య॒జ్ఞ -మ్మన॑సా॒  స్వాహా॒
ద్యావా॑పృథి॒వీభ్యా॒గ్॒  స్వాహో॒రో -
ర॒న్తరి॑ఖ్షా॒ -థ్స్వాహా॑  య॒జ్ఞం -వాఀతా॒దా  ర॑భే  ॥
5 ॥
( మా॒  – యోని॑రసి  – త్రి॒గ్ం॒శచ్చ॑  ) (అ . 2)

దైవీ॒ -న్ధియ॑ -మ్మనామహే  సుమృడీ॒కా -మ॒భిష్ట॑యే
వర్చో॒ధాం -యఀ॒జ్ఞవా॑హసగ్ం  సుపా॒రా  నో॑  అస॒ -
ద్వశే᳚  ।  యే  దే॒వా  మనో॑జాతా  మనో॒యుజ॑ -
స్సు॒దఖ్షా॒  దఖ్ష॑పితార॒స్తే  నః॑  పాన్తు॒  తే  నో॑
-ఽవన్తు॒  తేభ్యో॒  నమ॒స్తేభ్య॒ -స్స్వాహా -ఽగ్నే॒
త్వగ్ం  సు  జా॑గృహి  వ॒యగ్ం  సు  మ॑న్దిషీమహి  గోపా॒య
న॑ -స్స్వ॒స్తయే᳚  ప్ర॒బుధే॑  నః॒  పున॑ర్దదః  ।
త్వమ॑గ్నే  వ్రత॒పా  అ॑సి  దే॒వ  ఆ  మర్త్యే॒ష్వా  ।
త్వం - [త్వమ్ , య॒జ్ఞేష్వీడ్యః॑  । ] 6

య॒జ్ఞేష్వీడ్యః॑  ॥  విశ్వే॑  దే॒వా  అ॒భి  మామా -
ఽవ॑వృత్ర -న్పూ॒షా  స॒న్యా  సోమో॒  రాధ॑సా  దే॒వ -
స్స॑వి॒తా  వసో᳚ర్వసు॒దావా॒  రాస్వేయ॑ -థ్సో॒మా
ఽఽభూయో॑  భర॒  మా  పృ॒ణ -న్పూ॒ర్త్యా  వి  రా॑ధి॒  మా -



ఽహమాయు॑షా  చ॒న్ద్రమ॑సి॒  మమ॒  భోగా॑య  భవ॒
వస్త్ర॑మసి॒  మమ॒  భోగా॑య  భవో॒స్రా -ఽసి॒  మమ॒
భోగా॑య  భవ॒  హయో॑ -ఽసి॒  మమ॒  భోగా॑య  భవ॒ - [భోగా॑య  భవ ,
ఛాగో॑ -ఽసి॒  మమ॒ ] 7

ఛాగో॑ -ఽసి॒  మమ॒  భోగా॑య  భవ  మే॒షో॑ -ఽసి॒  మమ॒  భోగా॑య
భవ  వా॒యవే᳚  త్వా॒  వరు॑ణాయ  త్వా॒  నిర్ -ఋ॑త్యై  త్వా
రు॒ద్రాయ॑  త్వా॒  దేవీ॑రాపో  అపా -న్నపా॒ద్య
ఊ॒ర్మిర్ -హ॑వి॒ష్య॑  ఇన్ద్రి॒యావా᳚ -
న్మ॒దిన్త॑మ॒స్తం -వోఀ॒  మా -ఽవ॑
క్రమిష॒మచ్ఛి॑న్న॒ -న్తన్తు॑ -మ్పృథి॒వ్యా  అను॑
గేష -మ్భ॒ద్రాద॒భి  శ్రేయః॒  ప్రేహి॒  బృహ॒స్పతిః॑
పురఏ॒తా  తే॑  అ॒స్త్వథే॒మవ॑  స్య॒  వర॒  ఆ  పృ॑థి॒వ్యా
ఆ॒రే  శత్రూ᳚న్  కృణుహి॒  సర్వ॑వీర॒  ఏదమ॑గన్మ
దేవ॒యజ॑న -మ్పృథి॒వ్యా  విశ్వే॑  దే॒వా  యదజు॑షన్త॒
పూర్వ॑  ఋఖ్సా॒మాభ్యాం॒ -యఀజు॑షా  స॒న్తర॑న్తో
రా॒యస్పోషే॑ణ॒  సమి॒షా  మ॑దేమ  ॥  8 ॥
( ఆ  త్వగ్ం -హయో॑ -ఽసి॒  మమ॒  భోగా॑య  భవ -స్య॒ -
పఞ్చ॑విగ్ంశతిశ్చ  ) (అ . 3)

ఇ॒య -న్తే॑  శుక్ర  త॒నూరి॒దం -వఀర్చ॒స్తయా॒  స -
మ్భ॑వ॒  భ్రాజ॑ -ఙ్గచ్ఛ॒  జూర॑సి  ధృ॒తా  మన॑సా॒
జుష్టా॒  విష్ణ॑వే॒  తస్యా᳚స్తే  స॒త్యస॑వసః
ప్రస॒వే  వా॒చో  య॒న్త్రమ॑శీయ॒  స్వాహా॑
శు॒క్రమ॑స్య॒మృత॑మసి  వైశ్వదే॒వగ్ం  హ॒వి -
స్సూర్య॑స్య॒  చఖ్షు॒రా  -ఽరు॑హమ॒గ్నే  ర॒ఖ్ష్ణః
క॒నీని॑కాం॒ -యఀదేత॑శేభి॒రీయ॑సే॒  భ్రాజ॑మానో
విప॒శ్చితా॒  చిద॑సి  మ॒నా -ఽసి॒  ధీర॑సి॒  దఖ్షి॑ణా - [
దఖ్షి॑ణా , అ॒సి॒  య॒జ్ఞియా॑ -ఽసి ] 9

-ఽసి  య॒జ్ఞియా॑ -ఽసి  ఖ్ష॒త్రియా॒  ఽస్యది॑తి -
రస్యుభ॒యత॑॑శ్శీర్ ష్ణీ॒  సా  న॒ -స్సుప్రా॑చీ॒
సుప్ర॑తీచీ॒  స -మ్భ॑వ  మి॒త్రస్త్వా॑  ప॒ది
బ॑ద్ధ్నాతు  పూ॒షా -ఽద్ధ్వ॑నః  పా॒త్విన్ద్రా॒యా -
ద్ధ్య॑ఖ్షా॒యాను॑  త్వా  మా॒తా  మ॑న్యతా॒మను॑
పి॒తా -ఽను॒  భ్రాతా॒  సగ॒ర్భ్యో -ఽను॒  సఖా॒
సయూ᳚థ్య॒ -స్సా  దే॑వి  దే॒వమచ్ఛే॒హీన్ద్రా॑య॒
సోమగ్ం॑  రు॒ద్రస్త్వా  ఽఽవ॑ర్తయతు  మి॒త్రస్య॑
ప॒థా  స్వ॒స్తి  సోమ॑సఖా॒  పున॒రేహి॑  స॒హ  ర॒య్యా  ॥  10
॥
( దఖ్షి॑ణా॒ -సోమ॑సఖా॒ , పఞ్చ॑  చ  ) (అ . 4)



వస్వ్య॑సి  రు॒ద్రా -ఽస్యది॑తి -రస్యాది॒త్యా -ఽసి॑
శు॒క్రా -ఽసి॑  చ॒న్ద్రా -ఽసి॒  బృహ॒స్పతి॑స్త్వా
సు॒మ్నే  ర॑ణ్వతు  రు॒ద్రో  వసు॑భి॒రా  చి॑కేతు
పృథి॒వ్యాస్త్వా॑  మూ॒ర్ధన్నా  జి॑ఘర్మి
దేవ॒యజ॑న॒  ఇడా॑యాః  ప॒దే  ఘృ॒తవ॑తి॒  స్వాహా॒
పరి॑లిఖిత॒గ్ం॒  రఖ్షః॒  పరి॑లిఖితా॒  అరా॑తయ
ఇ॒దమ॒హగ్ం  రఖ్ష॑సో  గ్రీ॒వా  అపి॑  కృన్తామి॒  యో᳚ -
ఽస్మా -న్ద్వేష్టి॒  య -ఞ్చ॑  వ॒య -న్ద్వి॒ష్మ
ఇ॒దమ॑స్య  గ్రీ॒వా  [గ్రీ॒వాః , అపి॑
కృన్తామ్య॒స్మే ] 11

అపి॑  కృన్తామ్య॒స్మే  రాయ॒స్త్వే  రాయ॒స్తోతే॒
రాయ॒ -స్స -న్దే॑వి  దే॒వ్యోర్వశ్యా॑  పశ్యస్వ॒
త్వష్టీ॑మతీ  తే  సపేయ  సు॒రేతా॒  రేతో॒  దధా॑నా  వీ॒రం
-విఀ  ॑దేయ॒  తవ॑  స॒న్దృశి॒  మా -ఽహగ్ంరా॒యస్పోషే॑ణ॒
వి  యో॑షమ్  ॥  12 ॥
( అ॒స్య॒  గ్రీ॒వా -ఏకా॒న్న  త్రి॒గ్ం॒శచ్చ॑  ) (అ .
5)

అ॒గ్ం॒శునా॑  తే  అ॒గ్ం॒శుః  పృ॑చ్యతా॒ -మ్పరు॑షా॒
పరు॑ -ర్గ॒న్ధస్తే॒  కామ॑మవతు॒  మదా॑య॒  రసో॒
అచ్యు॑తో॒  ఽమాత్యో॑ -ఽసి  శు॒క్రస్తే॒  గ్రహో॒ -ఽభి
త్య -న్దే॒వగ్ం  స॑వి॒తార॑మూ॒ణ్యోః᳚
క॒విక్ర॑తు॒మర్చా॑మి  స॒త్యస॑వసగ్ం  రత్న॒ధామ॒భి
ప్రి॒య -మ్మ॒తిమూ॒ర్ధ్వా  యస్యా॒మతి॒ర్భా
అది॑ద్యుత॒ -థ్సవీ॑మని॒  హిర॑ణ్యపాణిరమిమీత
సు॒క్రతుః॑  కృ॒పా  సువః॑  ।  ప్ర॒జాభ్య॑స్త్వా
ప్రా॒ణాయ॑  త్వా  వ్యా॒నాయ॑  త్వా  ప్ర॒జాస్త్వమను॒
ప్రాణి॑హి  ప్ర॒జాస్త్వామను॒  ప్రాణ॑న్తు  ॥  13 ॥
(అను॑ -స॒ప్త  చ॑ ) (అ . 6)

సోమ॑ -న్తే  క్రీణా॒మ్యూర్జ॑స్వన్త॒ -
మ్పయ॑స్వన్తం -వీఀ॒ర్యా॑వన్తమభి -మాతి॒షాహగ్ం॑
శు॒క్ర -న్తే॑  శు॒క్రేణ॑  క్రీణామి  చ॒న్ద్ర -
ఞ్చ॒న్ద్రేణా॒మృత॑మ॒మృతే॑న  స॒మ్యత్తే॒
గోర॒స్మే  చ॒న్ద్రాణి॒  తప॑సస్త॒నూర॑సి
ప్ర॒జాప॑తే॒ -ర్వర్ణ॒స్తస్యా᳚స్తే  సహస్రపో॒ష -
మ్పుష్య॑న్త్యాశ్చర॒మేణ॑  ప॒శునా᳚
క్రీణామ్య॒స్మే  తే॒  బన్ధు॒ర్మయి॑  తే॒  రాయ॑ -
శ్శ్రయన్తామ॒స్మే  జ్యోతి॑ -స్సోమవిక్ర॒యిణి॒
తమో॑  మి॒త్రో  న॒  ఏహి॒  సుమి॑త్రధా॒



ఇన్ద్ర॑స్యో॒రు  మా  వి॑శ॒  దఖ్షి॑ణ -
ము॒శన్ను॒శన్తగ్గ్॑  స్యో॒న -స్స్యో॒నగ్గ్ 
స్వాన॒  భ్రాజాఙ్ఘా॑రే॒  బమ్భా॑రే॒  హస్త॒
సుహ॑స్త॒  కృశా॑నవే॒తే  వ॑ -స్సోమ॒  క్రయ॑ణా॒స్తా -
న్ర॑ఖ్షద్ధ్వ॒ -మ్మా  వో॑  దభన్న్  ॥  14 ॥
(ఉ॒రుం -ద్వావిగ్ం॑శతిశ్చ ) (అ . 7)

ఉదాయు॑షా  స్వా॒యుషోదోష॑ధీనా॒గ్ం॒  రసే॒నో -
త్ప॒ర్జన్య॑స్య॒  శుష్మే॒ణోద॑స్థామ॒మృతా॒గ్ం॒
అను॑  ।  ఉ॒ర్వ॑న్తరి॑ఖ్ష॒మన్వి॒హ్యది॑త్యా॒ -
స్సదో॒ -ఽస్యది॑త్యా॒ -స్సద॒  ఆ  సీ॒దాస్త॑భ్నా॒ -
ద్ద్యామృ॑ష॒భో  అ॒న్తరి॑ఖ్ష॒మమి॑మీత  వరి॒మాణ॑ -
మ్పృథి॒వ్యా  ఆ -ఽసీ॑ద॒ -ద్విశ్వా॒  భువ॑నాని  స॒మ్రా
-డ్విశ్వేత్తాని॒  వరు॑ణస్య  వ్ర॒తాని॒  వనే॑షు॒
వ్య॑న్తరి॑ఖ్ష -న్తతాన॒  వాజ॒మర్వ॑థ్సు॒  పయో॑
అఘ్ని॒యాసు॑  హృ॒థ్సు - [ ] ॥  15 ॥

క్రతుం॒ -వఀరు॑ణో  వి॒ఖ్ష్వ॑గ్ని -న్ది॒వి
సూర్య॑మదధా॒ -థ్సోమ॒మద్రా॒వుదు॒త్య -ఞ్జా॒తవే॑దస
-న్దే॒వం -వఀ  ॑హన్తి  కే॒తవః॑  ।  దృ॒శే  విశ్వా॑య॒
సూర్య᳚మ్  ॥  ఉస్రా॒వేత॑ -న్ధూర్ షాహావన॒శ్రూ
అవీ॑రహణౌ  బ్రహ్మ॒చోద॑నౌ॒  వరు॑ణస్య॒
స్కమ్భ॑నమసి॒  వరు॑ణస్య  స్కమ్భ॒సర్జ॑నమసి॒
ప్రత్య॑స్తో॒  వరు॑ణస్య॒  పాశః॑  ॥  16 ॥
( హృ॒థ్సు -పఞ్చ॑త్రిగ్ంశచ్చ  ) (అ . 8)

ప్ర  చ్య॑వస్వ  భువస్పతే॒  విశ్వా᳚న్య॒భి  ధామా॑ని॒
మా  త్వా॑  పరిప॒రీ  వి॑ద॒న్మా  త్వా॑  పరిప॒న్థినో॑
విద॒న్మా  త్వా॒  వృకా॑  అఘా॒యవో॒  మా  గ॑న్ధ॒ర్వో
వి॒శ్వావ॑సు॒రా  ద॑ఘచ్ఛ్యే॒నో  భూ॒త్వా  పరా॑  పత॒
యజ॑మానస్య  నో  గృ॒హే  దే॒వై -స్సగ్గ్॑స్కృ॒తం -
యఀజ॑మానస్య  స్వ॒స్త్యయ॑న్య॒స్యపి॒
పన్థా॑మగస్మహి  స్వస్తి॒గా -మ॑నే॒హసం॒ -యేఀన॒
విశ్వాః॒  పరి॒  ద్విషో॑  వృ॒ణక్తి॑  వి॒న్దతే॒  వసు॒
నమో॑  మి॒త్రస్య॒  వరు॑ణస్య॒  చఖ్ష॑సే  మ॒హో  దే॒వాయ॒
తదృ॒తగ్ం  స॑పర్యత  దూరే॒దృశే॑  దే॒వజా॑తాయ
కే॒తవే॑  ది॒వస్పు॒త్రాయ॒  సూర్యా॑య  శగ్ంసత॒
వరు॑ణస్య॒  స్కమ్భ॑నమసి॒  వరు॑ణస్య
స్కమ్భ॒సర్జ॑న -మ॒స్యున్ము॑క్తో॒  వరు॑ణస్య॒
పాశః॑  ॥  17 ॥
( మి॒త్రస్య॒ -త్రయో॑విగ్ంశతిశ్చ  ) (అ . 9)



అ॒గ్నే -రా॑తి॒థ్యమ॑సి॒  విష్ణ॑వే  త్వా॒  సోమ॑స్యా -
ఽఽతి॒థ్యమ॑సి॒  విష్ణ॑వే॒  త్వా -
ఽతి॑థేరాతి॒థ్యమ॑సి॒  విష్ణ॑వే  త్వా॒ -ఽగ్నయే᳚
త్వా  రాయస్పోష॒దావ్ న్నే॒  విష్ణ॑వే  త్వా
శ్యే॒నాయ॑  త్వా  సోమ॒భృతే॒  విష్ణ॑వే  త్వా॒  యా  తే॒
ధామా॑ని  హ॒విషా॒  యజ॑న్తి॒  తా  తే॒  విశ్వా॑
పరి॒భూర॑స్తు  య॒జ్ఞ -ఙ్గ॑య॒స్ఫానః॑  ప్ర॒తర॑ణ -
స్సు॒వీరో -ఽవీ॑రహా॒  ప్రచ॑రా  సోమ॒
దుర్యా॒నది॑త్యా॒ -స్సదో॒ -ఽస్యది॑త్యా॒ -స్సద॒  ఆ - [
సద॒  ఆ , సీ॒ద॒  వరు॑ణో -ఽసి ] ॥  18 ॥

సీ॑ద॒  వరు॑ణో -ఽసి  ధృ॒తవ్ర॑తో  వారు॒ణమ॑సి  శం॒ యోఀ -
ర్దే॒వానాగ్ం॑  స॒ఖ్యాన్మా  దే॒వానా॑ -మ॒పస॑ -
శ్ఛిథ్స్మ॒హ్యాప॑తయే  త్వా  గృహ్ణామి॒  పరి॑పతయే
త్వా  గృహ్ణామి॒  తనూ॒నప్త్రే᳚  త్వా  గృహ్ణామి
శాక్వ॒రాయ॑  త్వా  గృహ్ణామి॒  శక్మ॒న్నోజి॑ష్ఠాయ
త్వా  గృహ్ణా॒మ్య -నా॑ధృష్టమస్య -నాధృ॒ష్య -
న్దే॒వానా॒మోజో॑ - ఽభిషస్తి॒పా  అ॑నభిశస్తే॒ -
ఽన్యమను॑  మే  దీ॒ఖ్షా -న్దీ॒ఖ్షాప॑తి -
ర్మన్యతా॒మను॒  తప॒స్తప॑స్పతి॒రఞ్జ॑సా
స॒త్యముప॑  గేషగ్ం  సువి॒తే  మా॑  ధాః  ॥  19 ॥
( ఆ -మై -క॑ -ఞ్చ  ) (అ . 10)

అ॒గ్ం॒శురగ్ం॑శుస్తే  దేవ  సో॒మా -ఽఽప్యా॑యతా॒ -
మిన్ద్రా॑యైకధన॒విద॒  ఆ  తుభ్య॒మిన్ద్రః॑
ప్యాయతా॒మా  త్వమిన్ద్రా॑య  ప్యాయ॒స్వా -
ఽఽప్యా॑యయ॒  సఖీ᳚న్ -థ్స॒న్యా  మే॒ధయా᳚  స్వ॒స్తి
తే॑  దేవ  సోమ  సు॒త్యామ॑శీ॒యేష్టా॒  రాయః॒  ప్రేషే
భగా॑య॒ర్తమృ॑తవా॒దిభ్యో॒  నమో॑  ది॒వే  నమః॑
పృథి॒వ్యా  అగ్నే᳚  వ్రతపతే॒  త్వం -వ్రఀ॒తానాం᳚ -
వ్రఀ॒తప॑తిరసి॒  యా  మమ॑  త॒నూరే॒షా  సా  త్వయి॒  [
త్వయి॑ , యా  తవ॑ ] ॥  20 ॥

యా  తవ॑  త॒నూరి॒యగ్ం  సా  మయి॑  స॒హ  నౌ᳚  వ్రతపతే
వ్ర॒తినో᳚ -ర్వ్ర॒తాని॒  యా  తే॑  అగ్నే॒  రుద్రి॑యా
త॒నూస్తయా॑  నః  పాహి॒  తస్యా᳚స్తే॒  స్వాహా॒  యా  తే॑
అగ్నే -ఽయాశ॒యా  ర॑జాశ॒యా  హ॑రాశ॒యా  త॒నూర్వర్ 
షి॑ష్ఠా  గహ్వరే॒ష్ఠో -ఽగ్రం -వఀచో॒  అపా॑వధీ -
న్త్వే॒షం -వఀచో॒  అపా॑వధీ॒గ్॒  స్వాహా᳚  ॥  21 ॥
( త్వయి॑ -చత్వారి॒గ్ం॒శచ్చ॑  ) (అ . 11)



వి॒త్తాయ॑నీ  మే -ఽసి  తి॒క్తాయ॑నీ  మే॒ -
ఽస్యవ॑తాన్మా  నాథి॒తమవ॑తాన్మా  వ్యథి॒తం -
విఀ॒దేర॒గ్నిర్నభో॒  నామాగ్నే॑  అఙ్గిరో॒  యో᳚ -
ఽస్యా -మ్పృ॑థి॒వ్యామస్యాయు॑షా॒  నామ్నేహి॒
యత్తే -ఽనా॑ధృష్ట॒ -న్నామ॑  య॒జ్ఞియ॒ -న్తేన॒  త్వా -
ఽఽద॒ధే -ఽగ్నే॑  అఙ్గిరో॒  యో  ద్వి॒తీయ॑స్యా -
న్తృ॒తీయ॑స్యా -మ్పృథి॒వ్యా -మస్యాయు॑షా॒
నామ్నేహి॒  యత్తే -ఽనా॑ధృష్ట॒ -న్నామ॑ - [ ] 22

య॒జ్ఞియ॒ -న్తేన॒  త్వా -ఽఽద॑ధే  సి॒గ్ం॒హీర॑సి
మహి॒షీర॑స్యు॒రు  ప్ర॑థస్వో॒రు  తే॑  య॒జ్ఞప॑తిః
ప్రథతా -న్ధ్రు॒వా -ఽసి॑  దే॒వేభ్య॑ -శ్శున్ధస్వ
దే॒వేభ్య॑ -శ్శుమ్భస్వేన్ద్రఘో॒షస్త్వా॒
వసు॑భిః  పు॒రస్తా᳚ -త్పాతు॒  మనో॑జవాస్త్వా
పి॒తృభి॑ -ర్దఖ్షిణ॒తః  పా॑తు॒  ప్రచే॑తాస్త్వా
రు॒ద్రైః  ప॒శ్చా -త్పా॑తు  వి॒శ్వక॑ర్మా  త్వా -
ఽఽది॒త్యైరు॑త్తర॒తః  పా॑తు  సి॒గ్ం॒హీర॑సి
సపత్నసా॒హీ  స్వాహా॑  సి॒గ్ం॒హీర॑సి
సుప్రజా॒వని॒ -స్స్వాహా॑  సి॒గ్ం॒హీ - [సి॒గ్ం॒హీః ,
అ॒సి॒  రా॒య॒స్పో॒ష॒వని॒ -స్స్వాహా॑ ] 23

ర॑సి  రాయస్పోష॒వని॒ -స్స్వాహా॑
సి॒గ్ం॒హీర॑స్యాదిత్య॒వని॒ -స్స్వాహా॑
సి॒గ్ం॒హీర॒స్యా  వ॑హ  దే॒వాన్దే॑వయ॒తే
యజ॑మానాయ॒  స్వాహా॑  భూ॒తేభ్య॑స్త్వా
వి॒శ్వాయు॑రసి  పృథి॒వీ -న్దృగ్ం॑హ
ధ్రువ॒ఖ్షిద॑స్య॒న్తరి॑ఖ్ష -
న్దృగ్ంహాచ్యుత॒ఖ్షిద॑సి॒  దివ॑ -న్దృగ్ంహా॒గ్నే
-ర్భస్మా᳚స్య॒గ్నేః  పురీ॑షమసి  ॥  24 ॥
(నామ॑ -సుప్రజా॒వని॒ -స్స్వాహా॑  సి॒గ్ం॒సీః ;
పఞ్చ॑త్రిగ్ంశచ్చ  ) (అ . 12)

యు॒ఞ్జతే॒  మన॑  ఉ॒త  యు॑ఞ్జతే॒  ధియో॒  విప్రా॒
విప్ర॑స్య  బృహ॒తో  వి॑ప॒శ్చితః॑  ।  వి  హోత్రా॑  దధే
వయునా॒విదేక॒  ఇన్మ॒హీ  దే॒వస్య॑  సవి॒తుః
పరి॑ష్టుతిః  ॥  సు॒వాగ్దే॑వ॒  దుర్యా॒గ్ం॒  ఆ  వ॑ద
దేవ॒శ్రుతౌ॑  దే॒వేష్వా  ఘో॑షేథా॒మా  నో॑  వీ॒రో
జా॑యతా -ఙ్కర్మ॒ణ్యో॑  యగ్ం  సర్వే॑ -ఽను॒  జీవా॑మ॒
యో  బ॑హూ॒నామస॑ద్వ॒శీ  ॥  ఇ॒దం -విఀష్ణు॒ -
ర్విచ॑క్రమే  త్రే॒ధా  ని  ద॑ధే  ప॒దమ్  ॥  సమూ॑ఢమస్య  [
సమూ॑ఢమస్య , పా॒గ్ం॒సు॒ర ] 25



పాగ్ంసు॒ర  ఇరా॑వతీ  ధేను॒మతీ॒  హి  భూ॒తగ్ం
సూ॑యవ॒సినీ॒  మన॑వే  యశ॒స్యే᳚  ।  వ్య॑స్కభ్నా॒ -
ద్రోద॑సీ॒  విష్ణు॑రే॒తే  దా॒ధార॑
పృథి॒వీమ॒భితో॑  మ॒యూఖైః᳚  ॥  ప్రాచీ॒
ప్రేత॑మద్ధ్వ॒ర -ఙ్క॒ల్పయ॑న్తీ  ఊ॒ర్ధ్వం -యఀ॒జ్ఞ -
న్న॑యత॒ -మ్మా  జీ᳚హ్వరత॒మత్ర॑  రమేథాం॒ -వఀర్ ష్మ॑ -
న్పృథి॒వ్యా  ది॒వో  వా॑  విష్ణవు॒త  వా॑  పృథి॒వ్యా
మ॒హో  వా॑  విష్ణవు॒త  వా॒ -ఽన్తరి॑ఖ్షా॒ద్ధస్తౌ॑
పృణస్వ  బ॒హుభి॑ -ర్వస॒వ్యై॑రా  ప్ర  య॑చ్ఛ॒  [ప్ర
య॑చ్ఛ , దఖ్షి॑ణా॒దోత ] 26

దఖ్షి॑ణా॒దోత  స॒వ్యాత్  ।  విష్ణో॒ర్నుకం॑ -
వీఀ॒ర్యా॑ణి॒  ప్ర  వో॑చం॒ -యః  ఀపార్థి॑వాని  విమ॒మే
రజాగ్ం॑సి॒  యో  అస్క॑భాయ॒దుత్త॑రగ్ం  స॒ధస్థం॑ -
విఀచక్రమా॒ణ  స్త్రే॒ధోరు॑గా॒యో  విష్ణో॑
ర॒రాట॑మసి॒  విష్ణోః᳚  పృ॒ష్ఠమ॑సి॒  విష్ణో॒ -
శ్శ్ఞప్త్రే᳚  స్థో॒  విష్ణో॒ -స్స్యూర॑సి॒
విష్ణో᳚ -ర్ధ్రు॒వమ॑సి  వైష్ణ॒వమ॑సి॒  విష్ణ॑వే
త్వా  ॥  27 ॥
( అ॒స్య॒ -య॒చ్ఛైకా॒న్న  చ॑త్వారి॒గ్ం॒శచ్చ॑  ) (
అ . 13)

కృ॒ణు॒ష్వ  పాజః॒  ప్రసి॑తి॒న్న  పృ॒థ్వీం -యాఀ॒హి
రాజే॒వామ॑వా॒గ్ం॒  ఇభే॑న  ।  తృ॒ష్వీమను॒
ప్రసి॑తిం -ద్రూణా॒నో -ఽస్తా॑ -ఽసి॒  విద్ధ్య॑
ర॒ఖ్షస॒  స్తపి॑ష్ఠైః  ॥  తవ॑  భ్ర॒మాస॑  ఆశు॒యా
ప॑న్త॒త్యను॑  స్పృశ -ధృష॒తా  శోశు॑చానః  ।
తపూగ్॑ష్యగ్నే  జు॒హ్వా॑  పత॒ఙ్గానస॑న్దితో॒
విసృ॑జ॒  విష్వ॑గు॒ల్కాః  ॥  ప్రతి॒స్పశో॒  విసృ॑జ॒ -
తూర్ణి॑తమో॒  భవా॑  పా॒యుర్వి॒శో  అ॒స్యా  అద॑బ్ధః  ।
యో  నో॑  దూ॒రే  అ॒ఘశగ్ం॑సో॒  [అ॒ఘశగ్ం॑సః , యో
అన్త్యగ్నే॒ ] 28

యో  అన్త్యగ్నే॒  మాకి॑ష్టే॒  వ్యథి॒రా  ద॑ధర్ షీత్  ॥
ఉద॑గ్నే  తిష్ఠ॒  ప్రత్యా  ఽఽత॑నుష్వ॒
న్య॑మిత్రాగ్ం॑  ఓషతా -త్తిగ్మహేతే  ।  యో  నో॒
అరా॑తిగ్ం  సమిధాన  చ॒క్రే  నీ॒చా  త -న్ధ॑ఖ్ష్యత॒స -
న్న  శుష్క᳚మ్  ॥  ఊ॒ర్ధ్వో  భ॑వ॒  ప్రతి॑వి॒ద్ధ్యా -
ఽద్ధ్య॒స్మదా॒విష్కృ॑ణుష్వ॒  దైవ్యా᳚న్యగ్నే  ।
అవ॑స్థి॒రా  త॑నుహి  యాతు॒జూనా᳚ -ఞ్జా॒మిమజా॑మిం॒
ప్రమృ॑ణీహి॒  శత్రూన్॑  ॥  స  తే॑  [స  తే᳚ , జా॒నా॒తి॒



సు॒మ॒తిం ] 29

జానాతి  సుమ॒తిం -యఀ  ॑విష్ఠ॒య  ఈవ॑తే॒  బ్రహ్మ॑ణే
గా॒తుమైర॑త్  ।  విశ్వా᳚న్యస్మై  సు॒దినా॑ని  రా॒యో
ద్యు॒మ్నాన్య॒ర్యో  విదురో॑  అ॒భి  ద్యౌ᳚త్  ॥
సేద॑గ్నే  అస్తు  సు॒భగ॑ -స్సు॒దాను॒ -ర్యస్త్వా॒
నిత్యే॑న  హ॒విషా॒య  ఉ॒క్థైః  ।  పిప్రీ॑షతి॒  స్వ
ఆయు॑షి  దురో॒ణే  విశ్వేద॑స్మై  సు॒దినా॒  సా -
ఽస॑ది॒ష్టిః  ॥  అర్చా॑మి  తే  సుమ॒తి -
ఙ్ఘోష్య॒ర్వాఖ్ -సన్తే॑  వా॒  వా  తా॑  జరతా - [వా॒  వా
తా॑  జరతామ్ , ఇ॒యఙ్గీః ] 30

మి॒యఙ్గీః  ।  స్వశ్వా᳚స్త్వా  సు॒రథా॑
మర్జయేమా॒స్మే  ఖ్ష॒త్రాణి॑  ధారయే॒రను॒  ద్యూన్  ॥
ఇ॒హ  త్వా॒  భూర్యా  చ॑రే॒  దుప॒త్మ -న్దోషా॑వస్త -
ర్దీది॒వాగ్ంస॒మను॒  ద్యూన్  ।  క్రీడ॑న్తస్త్వా
సు॒మన॑స -స్సపేమా॒భి  ద్యు॒మ్నా  త॑స్థి॒వాగ్ంసో॒
జనా॑నామ్  ॥  యస్త్వా॒ -స్వశ్వ॑ -స్సుహిర॒ణ్యో  అ॑గ్న
ఉప॒యాతి॒  వసు॑మతా॒  రథే॑న  ।  తస్య॑  త్రా॒తా -భ॑వసి॒
తస్య॒  సఖా॒  యస్త॑  ఆతి॒థ్యమా॑ను॒షగ్  జుజో॑షత్  ॥
మ॒హో  రు॑జామి  – [ ] 31

బ॒న్ధుతా॒  వచో॑భి॒స్తన్మా॑  పి॒తుర్గోత॑మా॒ద -
న్వి॑యాయ  ।  త్వన్నో॑  అ॒స్య  వచ॑స -శ్చికిద్ధి॒
హోత॑ర్యవిష్ఠ  సుక్రతో॒  దమూ॑నాః  ॥  అస్వ॑ప్నజ
స్త॒రణ॑య -స్సు॒శేవా॒  అత॑న్ద్రాసో -ఽవృ॒కా
అశ్ర॑మిష్ఠాః  ।  తే  పా॒యవ॑ -స్స॒ద్ధ్రియ॑ఞ్చో
ని॒షద్యా -ఽగ్నే॒  తవ॑నః  పాన్త్వమూర  ॥  యే  పా॒యవో॑
మామతే॒య -న్తే॑  అగ్నే॒  పశ్య॑న్తో  అ॒న్ధ -
న్దు॑రి॒తాదర॑ఖ్షన్న్  ।  ర॒రఖ్ష॒తాన్ -
థ్సు॒కృతో॑  వి॒శ్వవే॑దా॒  దిఫ్స॑న్త॒
ఇద్రి॒పవో॒  నా  హ॑  [నా  హ॑ , దే॒భుః॒ ] 32

దేభుః  ॥  త్వయా॑  వ॒యగ్ం  స॑ధ॒న్య॑ -స్త్వోతా॒ -స్తవ॒
ప్రణీ᳚త్యశ్యామ॒  వాజాన్॑  ।  ఉ॒భా  శగ్ంసా॑  సూదయ
సత్యతాతే -ఽనుష్ఠు॒యా  కృ॑ణుహ్యహ్రయాణ  ॥  అ॒యా  తే॑
అగ్నే  స॒మిధా॑  విధేమ॒  ప్రతి॒స్తోమగ్ం॑
శ॒స్యమా॑న -ఙ్గృభాయ  ।  దహా॒శసో॑  ర॒ఖ్షసః॑
పా॒హ్య॑స్మా -న్ద్రు॒హో  ని॒దో  మి॑త్రమహో
అవ॒ద్యాత్  ॥  ర॒ఖ్షో॒హణం॑  వాఀ॒జిన॒మాజి॑ఘర్మి
మి॒త్ర -మ్ప్రథి॑ష్ఠ॒ -ముప॑యామి॒  శర్మ॑  ।  శిశా॑నో



అ॒గ్నిః  క్రతు॑భి॒ -స్సమి॑ద్ధ॒స్సనో॒  దివా॒  [
దివా᳚ , సరి॒షః  పా॑తు॒  నక్తం᳚ ] 33

సరి॒షః  పా॑తు॒  నక్త᳚మ్  ॥  విజ్యోతి॑షా  బృహ॒తా
భా᳚త్య॒గ్ని -రా॒వి -ర్విశ్వా॑ని  కృణుతే  మహి॒త్వా
।  ప్రాదే॑వీ -ర్మా॒యా -స్స॑హతే -దు॒రేవా॒ -
శ్శిశీ॑తే॒  శృఙ్గే॒  రఖ్ష॑సే  వి॒నిఖ్షే᳚  ॥  ఉ॒త
స్వా॒నాసో॑  ది॒విష॑న్త్వ॒గ్నే  స్తి॒గ్మాయు॑ధా॒
రఖ్ష॑సే॒  హన్త॒వా  ఉ॑  ।  మదే॑  చిదస్య॒  ప్రరు॑జన్తి॒
భామా॒  న  వ॑రన్తే  పరి॒బాధో॒  అదే॑వీః  ॥  34 ॥
(అ॒ఘశగ్ం॑సః॒ -స  తే॑ -జరతాగ్ం -రుజామి -హ॒  -దివై  –
క॑చత్వారిగ్ంశచ్చ ) (అ . 14)

(ఆప॑  ఉన్ద॒ , న్త్వాకూ᳚త్యై॒ , దైవీ॑ , మి॒యన్తే॒ ,
వస్వ్య॑స్య॒గ్ం॒  శునా॑  తే॒ , సోమ॑న్త॒ , ఉదాయు॑షా॒ ,
ప్ర  చ్య॑వస్వా॒ , ఽగ్నే  రా॑తి॒థ్య , -మ॒గ్ం॒శురగ్ం॑
శు , ర్వి॒త్తాయ॑నీ  మే -ఽసి , యు॒ఞ్చతే॑ , కృణు॒ష్వ
పాజ॒ , శ్చతు॑ర్దశ  । )

(ఆపో॒ -వస్వ్య॑సి॒  యా  తవే॒ -యఙ్గీ -
శ్చతు॑స్త్రిగ్ంశత్  । )

(ఆప॑  ఉన్ద॒న్ , త్వదే॑వీః )

॥  హరిః॑  ఓమ్  ॥

॥  కృష్ణ  యజుర్వేదీయ  తైత్తిరీయ  సంహితాయా -
మ్ప్రథమకాణ్డే  ద్వితీయః  ప్రశ్న -స్సమాప్తః  ॥

